HANDLINGSPLAN

MOT

MOBBING

Rimbareid barne- og ungdomsskule

Målsetjing:
På Rimbareid skule er elevane trygge, dei trivst og utviklar seg i eit godt læringsmiljø.

Opplæringslova kapittel 9a,  Elevane sitt skulemiljø, seier mellom anna:

-Alle elevar i grunnskular og vidaregåande skular har rett til eit godt fysisk og psykososialt miljø som fremjar helse, trivsel og læring.

-Skulen skal aktivt og systematisk arbeida for å fremja eit godt psykososialt miljø der den enkelte eleven kan oppleva tryggleik og sosialt tilhør.

Dette legg me i botnen for tiltaksplanen mot mobbing ved Rimbareid skule.

Kva er mobbing?

Det er mobbing når ein person gong på gong vert utsett for negative handlingar frå ein eller fleire personar. Det er ein viss ubalanse i styrkeforholdet, og me snakkar om gjentatt plaging over tid.

Det er viktig å skjøna at mobbing ikkje er ein konflikt, men eit overgrep.  Det er difor ikkje elevane, men dei vaksne som har hovudansvaret og dermed plikt til å gripa inn.

Slik arbeider me for å få vekk mobbing ved Rimbareid skule:

- Me vil gjennom førebyggjande tiltak hindra at elevar vert utsette for mobbing.

- Me har rutinar som skal avdekka mobbing.

- Me følgjer opp mobbing som vert avdekka.  Dette krev klare rutinar og eit godt og     

  nært samarbeid med foreldra .

Førebyggjande tiltak.

* Samarbeid skule/heim

        - Fokus på mobbing i klasseforeldremøta

        - melding til kontaktlærar ved mistanke om mobbing – av eigne barn og andre sine

        - fellesaktivitetar foreldre/elevar er viktige førebyggjande tiltak, 

          t.d. familiegrupper, turar, kveldsarrangement..

* Tydeleg, autoritativ klasseleiing



-alle i kollegiet tek ansvar

* Haldningsskapande arbeid i alle klassar

- Klassemiljøarbeid i fokus – m.a. arbeida fram klassereglar i tråd med  ordensreglementet.

- Faste klassemøte med fokus på korleis me har det i lag.  Vekt på relasjonar og empati.

- Trivselstiltak i klassane.


- Byggja opp elevane sin sosiale kompetanse:


-Undervisningsopplegget  ”Steg for steg”,  element frå undervisningsprogramma  ”Lev vel”  og ”Lions Quest” vert også nytta.

* Fellessamlingar på tvers av klassane – aldersblanda.

* Fadderordning
 

* Nytta elevrådet aktivt til arbeid mot mobbing.

- Det psykososiale miljøet på skulen skal drøftast i elevrådet minst ein gong kvart  halvår.

* Arbeida fram eit utemiljø som stimulerer til positive aktivitetar i friminutta.



- Tilbod om organisert leik i storfriminutta.



- Styrka vakt på barneskulen med ei fast stasjonert vakt på plassen.

Korleis avdekka mobbing/plaging?
*Spørjeundersøking om mobbing kvart år i oktober/november.

*Personalet grip inn og gir melding til kontaktlærar straks dei ser tendensar til mobbing.

*Systematisk observasjon ved mistanke om mobbing. 

*Klassemøte

*Utveksling av informasjon i møte med personalet.

*Bruk av loggbok og faste elevsamtalar.

*Eleven sitt arbeidsmiljø er fast tema på foreldrekonferansane.

Tiltak når det er mistanke om mobbing eller når mobbing er påvist.

Dette ligg i botnen ved løysing av mobbesaker:


- Dei vaksne har plikt til å gripa inn ved mistanke om mobbing.

- Det er mobbaren som er ansvarleg for mobbinga og som må endra åtferd.

- Mobbing skal så langt råd er løysast på lågaste nivå.

1.
Dei som oppdagar plaging/mobbing, gir straks melding til kontaktlærar/-ane.

2.
Kontaktlærar samtalar med den som vert plaga/mobba.

Kontaktlærar samtalar med mobbaren/plagaren og hentar eventuelt inn              informasjon frå medelevane. 

Er det fleire involverte kontaktlærarar, må dei samarbeida.

3.a)
Er dette ein enkeltepisode, vert saka avslutta med eit møte mellom plagaren og             den som vart plaga, og kontaktlærar informerer heimane til dei involverte elevane.

  b)
Er kontaktlærar sikker på at dette er ei mobbesak, går ein rett til punkt 4.

Dersom kontaktlærar er usikker på om dette er ei mobbesak, set han i gang følgjande prosedyre:




-Kontaktlærar (ev. ein av kont.l) informerer rektor om saka.

-Kontaktlærar informerer foreldra om at det vil verta arbeidd med    klassemiljøet, og at han vil ha ein individuell samtale med alle elevane.




-Elevsamtalane vert gjennomførte etter eit fast skjema.


Viser det seg at dette likevel ikkje er ei mobbesak, får rektor og heimane tilbakemelding om det, elles går ein vidare til punkt 4.

4.
Kontaktlærar/-ane informerer rektor og heimane om at dei  jobbar med ei mobbesak.  

Denne prosedyren vert følgt vidare:

-Samtalar med:
1. Den som vert mobba






2. Mobbaren/mobbarane (einskildvis)






3. Eventuelle medløparar



-Mobbaren må skriva ei eigenmelding der han gjer greie for kva han har gjort og lovar å slutta mobbinga straks. 


-Rett etter desse samtalane vert det eit klassemøte der elevane vert informerte om saka og at mobbaren og ev. medløparar har lova å stoppa mobbinga.


-Så snart som mogeleg vert dei føresette til den som vert mobba, mobbaren og medløparane kalla inn til separate møte. Eigenmeldinga vert lagt fram, og det vert laga ein avtale for oppfølging av eleven som både elev, foreldre og kontaktlærar skriv under.


-Arbeidet vert følgt opp med klassemøte og informasjon til heimane om korleis det går.

5.
Dersom mobbinga ikkje stoppar, vert følgjande tiltak sette i verk:


-Rektor har samtale med mobbaren/mobbarane og heimane deira.


Skulen og heimen vert samde om tiltak som vert sette i verk straks dersom mobbinga held fram.

Slike tiltak kan vera:



*Eleven vert halden borte frå friminutt saman med dei andre.



*Eleven vert halden att slik at andre elevar får gå heim i fred.



*Eleven kan verta halden borte frå fellesaktivitetar.



*Eleven kan visast bort frå undervisninga.



*Foreldra kan vera til stades på skulen, i timar og i friminutt.



*PPT vert kopla inn i saka.


-Etter om lag 4 veker kallar rektor mobbaren og foreldra inn til eit nytt møte. Har mobbinga stansa, vert saka avslutta på dette møtet.


Om det syner seg at mobbinga likevel held fram, vert mobbar og foreldre orienterte om at skulesjefen vert informert om saka.  

Vidare tiltak kan m.a. vera at undervisninga vert gitt på ein annan stad, t.d. heime.

